
hayot maydoniga madaniy- ma’rifiy harakat sifatida 
kelgan va o’z oldiga eski maktab ta’limini isloh qilish- 

ni maqsad qilgan jadidchilik harakati vakillarining tom 
manodagi ma’naviy rahbari Mahmudxo’ja Behbudiy 
bugungi zamon maktablarining taraqqiyotida o’ziga xos 

mavqega ega. U faqat musulmon dunyosi g’oyalari bi- 
lan cheklanib qolmadi, balki umumbashariy qarashlar 

bilan ham qurollanib, yuksak ma’rifiy cho’qqiga ko’taril- 
di. Uning ulkan tajribasi bugungi zamon pedagogikasi 

uchun dasturul amaldir. Bugungi zamon yangi avlod 
darsliklarining shakllanishi va taraqqiyot tamoyillari- 
da, ta’lim tizimining jahon standartlari talabi darajasiga 

chiqishida ham jadid ma’rifatparvarlarining xizmati sa- 
marali va beqiyosdir. 

BADIIY ASAR VA FOLKLOR NAMUNALARIDA SAJ’ 
NING QO’LLANISHI VA ESTETIK AHAMIYATI. 

 
Saj folklorning epik asarlari ifoda uslubiga xos muhim 

badiiy-kompozitsion belgilardan biri bo’lib, ko’pincha er- 

taklarning kirish qismida ,doston, riyoyat, afsona, naql 

singari xalq og’izaki epic ijodi janrlari syujet tarkibida bir 

necha ohangdosh so’zlarning o’zaro tizilib kelib, nasrda 

qofiyani hosil qilishidan yujudga keladi. SHunga ko’ra, 

‘’saj-badiiy matnda ishlatilgan ayrim gap bo’laklarining 

yo yaznda yo qofiyada yoxud har ikkalasi [vazn va qofi- 

ya] da moslashuvidir’’,[2;74]- deya tariflanadi. 

Nasriy matnlarda sajlangan so’zlar o’zaro ohang- 

doshlikka asoslanishi tufayli qofiyadoshlik hosil qiladi. 

Ular diqqat-e’tiborni markazlashtirishga xizmat qila- 

di.[3;232]. D.Hoshimova aytib o’tganidek, ‘Saj turkiy 

nasrning xos xususiyatlaridan biri bo’lgani uchun tom 

ma’noda o’zbek xalqiga xos lingvokulturologik jihatlarni 

aks ettira oladi.’’[5;92]. 

SHuni alohida aytish kerakki, folklor asarlarida qo’lla- 

nadigan sajlar ,odatda, ananaviyligi va biror asardan 

boshqasi tarkibiga ko’chib borishi , yani sayyorligi ku- 

zatilsa, ma’lum bir ijodkorlar tomonidan qo’llanilgan sa- 

jlar individualligi betakrorligi bilan e’tiborni tortadi.Buni 

bizgacha anglagan O.Fayzullaev ham alohida e’tirof 

etib, ‘’yozma adabiyotda adiblar tomonidan yaratilgan 

sajlarda ma’lum bir muallifning individual mahorati aks 

etishini, ertak sajlarida xalq topqirligi va zakovati nam- 

oyon bo’lishini ta’kidlaydi. [4;20-21]. 

Xalq askiya, lof, latifa janrlariga xos kulgi asosida 

yaratilgan yozma asarlarda sajning hazil-mutoyiba- 

li yoki kinoyali, piching va ohangli, kesatiqli turi keng 

qo’llanishi kuzatiladi. Buni Abdulla Qodiriy hajviy qah- 

ramoni Kalvak Maxzum nutqiga singdirilgan quyidagi 

parcha orqali ham anglash mumkin; ‘’Kiyimlar qisqar- 

di, sochlar uzaydi, erkaklar xotun, xotunlar erkak qiy- 

ofasiga kirdilar. Barchadan aql ketdi, hamma gumroh. 

Borar yo’ldan, qilar ishdan adashdi, ulamoga hurmat, 

yoshlarga shafqat, o’g’lonlarga muhabbat yo’q. [6;238]. 

Yoki yana bir misol; ‘’Marhum padari buzrukvor allo- 

mai zamon va mashhuri jahon bo’lib, ul janobning xalqi 

tadrislaridan behisob ulamo va fuzalolar yetishib, ba’zi- 

lar qozilik mansabiga va ba’zilari mudarrislik martabasi- 

ga va ko’plari imomat va maktabdorlik ham eng adnolari 

azayimxonlik kasbiga Musharraf bo’libdurlar.[6;248]. 

Xalq maydon kulgusi quyoshidan nur emgan bun- 

day asarlarning o’qilishida folklore va mumtoz ad- 

abiyotimiz namunalarida juda ko’p uchraydigan saj 

[musajja’] san’atining o’ynoqi estetik ifodasini yorqin his 

qilish mumkin. 

E’tiborli tomoni shundaki, kulgili asarlarda saj’ orqali 

kulgili vaziyatini hosil qilish bilan bog’liq adabiy-estetik 

tajriba zamonaviy o’zbek nasrida ham muvofoqiyatli 

davom ettirildi va ettirilmoqda. Buni Anvar Obidjonning 

‘’Oltiariq hangomalari’’ asarida keltirilgan quyidagi lat- 

ifa hikoyalardan olingan saj’ namunasi bilan bemalol 

dalillash mumkin; ‘’Oltiariqda asosan uch narsadan 

mo’mayroq foyda ko’radilar-maxsulot etishtirib sotish- 

dan, yovvoyi o’rdaklarni otishdan, mehmonga borib 

yotishdan. Oltiariqliklar asosan, uch narsadan ko’proq 

ziyon ko’radilar- ekinga tushgan shiradan, qarzini 

uzmaydigan jo’radan, mehmonga kelgan xo’radan. 

Oltiariqliklarning xushlamaydigani- turup ekilmagan 

bo’sh maydon, bodiringpoyaga kirgan hayvon, uzumn- 

ing yashiklari taxlanmagan ayvon’’.[1;1198]. 

Latifa matnida sotishdan\\ otishdan\\ yotishdan 

harakat nomi shakllari , shiradan\\ jo’radan\\ xo’radan 

kabi shaxsni tavsiflovchi hamda hayvon nomlarini o’za- 

ro ohangdoshlik asosida keltirish orqali saj’[nasriy qofi- 

ya] pichching, kesatiqqa asoslanganidan dalolat beradi. 

Xuddi shu muallif yana bir latifasida yozadi; Odamlar 

‘’oling-oling’’ bilan dasturxonga birin-sirin qo’l urishdi. 

Ochlar xap-xaplab, o’rtachalar chap-chaplab, to’qlar 

orada gap-gaplab ovqatlanaverdi. Semizlar choyga, 

oriqlar moyga ko’proq qo’l cho’zib, novchalar enkayib, 

pakanalar kekkayib kavshanardi.’’[1;198]. 

Ushbu matndagi saj’ ham hazil-mutoyiba, kinoya, 

piching, kesatiqqa asoslangani bilan e’tiborni tortadi. 

Undagi ochlar\\ o’rtachalar\\ to’qlar hamda semizlar\\ 

oriqlar\\ novchalar\\ pakanalar so’zlari nafaqat ohang- 

doshlikka, balki antonimlik[zidlik]ka asoslangani bi- 

lan yanada ajralib turibdi. Bundan tashqari, matndagi 

xap-xaplab\\ shap-shaplab\\ gap-gaplab hamda choyga 

\\ moyga; qo’l cho’zib\\ enkayib\\kekkayib; ovqatlanav- 

erdi\\ kavshanardi so’zlari matnga ohangdoshlik baro- 

barida ifodalayotgan mazmunni jozibali, ta’sirchan yor- 

itish imkonini berib kelmoqda. 

Saj’ san’ati gapga ohangdorlik, ravonlik baxsh etib, 

tasvirning badiiy jozibasini oshiradi, tasvirni o’quvchi 

yoki tinglovchi yodida qolishini osonlashtiradi.O’zbek 

adabiyotidagi saj’ o’zining paydo bo’lishi jihatidan qa- 

dimgi turkiy xalqlar foikloriga borib taqaladi. Bundan 

tashqari arab, fors adabiyotining o’zbek adabiyoti bi- 

lan bo’lgan o’zaro aloqalari ham bu san’atning adabi- 

yotimizdagi rivojiga sezilarli ta’sir ko’rsatdi.O’zbek folk- 

lori va yozma adabiyotidagi saj’ quruq shakily bezak 

bo’lmay, balki muhim g’oyaviy estetik vazifa bajaruvchi 

san’at hisoblanadi. Saj’ning matni ravonlik va ohang- 

dorlik baxsh etishini bilgan saroy kotiblari, din pesh- 

volari o’z yozishmalari hamda ayrim asarlarida undan 

unumli foydalanganlar.’ 

Xulosa qilib aytganda, saj’ ijodkorlarning poetic ma- 

horatini baholashga , badiiy asarlarning ohangdorligini, 

ta’sirchanligini ta’minlashga xizmat qilishi bilan e’tiborni 

tprtadi. 

MAVLONO JALOLIDDIN RUMIYNING “MASNAVIYI-MA’NAVIY” 
ASARIDA KELTIRILGAN HIKOYALARDAN MULTFILM YARATISH 

G’OYASINING PEDAGOGIK AHAMIYATI 
 
 
 

Adabiyotlar tahlili va metodologiyasi 

Kelajak avlodlarni “Qur’oni Karim ”ni o’rganishda 

yaxshi yomonni ajratishda,oq-qorani tanishda tug’ri 

yo’ldan adashmasdan yot g’oyalardan asrashda asqota- 

di. Bundan tashqari Mavlono Jaloliddin Rumiyning hi- 

koyalarini o’qigan har qanday kitobxon u qaysi din vakili 

bo’lishidan qate’ nazar inson uchun muhim bo’lgan bar- 

cha hislatlar hikoya qahramonlari tomonidan aks ettiril- 

ganligini his etadi,tushunadi va munosabat bildiradi.Fikr 

va mulohazalari ijobiy tomonga o’zgaradi,dunyoqarashi 

kengayadi. Hikoya ma’nosini 2-3-4 yoshli bolalar mult- 

film orqali tushunishi osonroq bo’ladi.Tabiiyki,4 yoshli 

bolalarning miyasi nihoyatda kuchli ishlashi,kuchli tahlil 

qilishi xotirasida bir umr muhrlanib qolishi fanda isbot- 

